
Sanoat korxonasida innovatsion strategiyani shakllantirgan holda, menejer innovatsion 

faoliyatni amalga oshirish yo‘nalishlarini belgilaydi. Sanoat korxonalarida innovatsion 

strategiyalarni shakllantirish jarayoni bir qancha bosqichlardan iborat. 

Birinchi bosqich – bu korxonaning innovatsion potentsialini baholash va tegishli 

innovatsion maqsadlarni aniqlash, bu korxona resurslarini korxonaning strategik 

qarorlarini qabul qilish uchun ulardan foydalanish imkoniyatlari nuqtai nazaridan 

baholash imkonini beradi. Ushbu bosqichdagi maqsadlar quyidagilar bo‘lishi mumkin: 

1. korxonaning yuqori raqobatbardoshligi va mahsulotlarni takomillashtirish yoki 

tubdan yangi mahsulotni chiqarish natijasida yangi bozorlarni o‘zlashtirish; 

2. innovatsion texnologiyalardan foydalanish asosida sarflanadigan materiallarni 

tejash natijasida ishlab chiqarish tannarxini kamaytirish.  

Ikkinchi bosqich – tadqiqot yoki loyihalash tashkiloti bilan strategik hamkorlikni 

o‘rnatish yoki o‘z bo‘linmalarini yaratish. Innovatsion strategiyalarni shakllantirishning 

ushbu bosqichi ilmiy yechimlarni qidirishni korxonaning ishlab chiqarish salohiyati va 

iste’molchilar ehtiyojlari bilan uyg‘unlashtirish, shuningdek, yuqori malakali ilmiy 

kadrlarni jalb qilish imkonini beradi. 

Uchinchi bosqich – innovatsion maqsadga erishish uchun ilmiy-texnik yechimlarni 

ishlab chiqish, bu strategiya yo‘nalishini moslashtirish, modellashtirish va uning 

natijasini bashorat qilish imkonini beradi. Bir martalik sotib olish juda qisqa vaqt ichida 

katta moliyaviy resurslarni to‘plashni talab qiladi, shuning uchun innovatsion rivojlanish 

yo‘nalishini o‘zgartirish va innovatsion faoliyat natijalarining ehtimoli va tabiatini 

bashorat qilish biroz qiyinlashadi. 

Innovatsion portfelni shakllantirish va innovatsion loyihalarni ishlab chiqish 

innovatsion strategiyani shakllantirishning to`rtinchi bosqichidir. Natijada joriy 

etilayotgan mahsulotlarning raqobatbardoshligi baholanib, har bir bo‘linma bo‘yicha 

moliyaviy qo‘yilmalar hisoblab chiqiladi. Xodimlar va mavjud jihozlardan samarali 

foydalanish; innovatsiyalarni diversifikatsiya qilish darajasi; ishlab chiqarilgan quvvatni 

optimal yuklash; korxona va sanoatning o‘sish sur’atlarini tezlashtirish kabi qo`shimcha 

masalalarni hal qilish kerak bo`ladi. Yana bir kelib chiqishi mumkin bo`lgan muammo 

shundan iboratki, alohida bo‘limlar strategiyasi va umumiy korporativ strategiya 

o‘rtasidagi nomuvofiqlikka olib kelishi ham mumkin. 

Innovatsion loyihalarni innovatsion dasturga integratsiyalash (beshinchi) bosqichida 

strategiyani shakllantirish ob’ekti, uning ishlash mexanizmi, shuningdek boshqaruv 

qarorlarini qabul qilish bo‘yicha tavsiyalar talablariga javob beradigan axborot-tahliliy 

bazani yaratish kerak. Tegishli boshqariladigan ob'ektni shakllantirish, tahlil 

mexanizmini yaratish, shuningdek, salohiyatning ishlab chiqish va ko'paytirish bo'yicha 

boshqaruv qarorlarini qabul qilish bo'yicha tavsiyalar ishlab chiqishni talab etadi. 

Resurslar, ijrochilar, ularni amalga oshirish muddatlari bilan bog'langan va printsipial 

jihatdan yangi turdagi mahsulotlarni (texnologiyalarni) o'zlashtirish va tarqatish 

muammolarini samarali hal qilishni ta'minlaydigan innovatsion loyihalar va tadbirlar 

majmuini takomillashtirish zaruriyati paydo bo`ladi. 

Innovatsion strategiyani shakllantirishning oltinchi bosqichi tashkiliy va tarkibiy 

o‘zgarishlarni amalga oshirishdir. Ushbu bosqichda korxonaning tashkiliy tuzilmasi va 

rejalashtirilgan innovatsion loyihalarning muvofiqligi aniqlanadi; huquq va 

majburiyatlarni taqsimlashda zaruriy o‘zgarishlar kiritiladi, axborot va moliyaviy oqimlar 

muvofiqlashtiriladi. 

Yangi innovatsion strategiyani ishlab chiqish yettinchi bosqichdir. Innovatsion 

strategiyani shakllantirish natijasida u innovatsion faoliyatga xos bo‘lgan xatarlarni 

kamaytirishi, korxonani butunlay yangi bosqichga olib chiqishi mumkin. 

Innovatsion strategiyani shakllantirishning yakuniy bosqichi innovatsion strategiyani 

amalga oshirish va nazorat qilish hisoblanadi. Ushbu bosqichda rejalar, dasturlarni ishlab 

chiqish, maqsadlarni, ularga erishish choralarini, muddatlarni, resurslarni va mas’ul 

shaxslarni ko‘rsatish kerak. 

